
EDUCACIÓN SECUNDARIA OBRIGATORIA.

AVALIACIÓN EDUCACIÓN SECUNDARIA OBRIGATORIA.

Estarase ao disposto na Orde do 2 de marzo de 2021 pola que se regula o dereito do
alumnado á obxectividade na avaliación e se establece o procedemento de reclamación
das  cualificacións  e  das  decisións  de  promoción  e  obtención  do  título  académico  en
educación secundaria obrigatoria.

A avaliación terá en as competencias e do logro dos obxectivos da etapa os criterios de
avaliación e, de ser o caso, os estándares de aprendizaxe que se recollen no Decreto
86/2015, do 25 de xuño.

Os referentes da avaliación no caso do alumnado con adaptación curricular serán os
incluídos na dita adaptación, sen que isto poida impedirlle a promoción ao seguinte curso
ou a obtención do título de Graduado en educación secundaria obrigatoria.

O período comprendido entre a terceira avaliación parcial e a avaliación final dedicarase a
actividades de apoio, reforzo, recuperación, ampliación e titorización. Nese sentido, para o
alumnado  que  teña  materias  con  partes  sen  superar  logo  de  realizada  a  terceira
avaliación  parcial,  o  equipo  docente  realizará  un  breve  informe  de  avaliación
individualizado que debe servir de base para o deseño das correspondentes actividades
de recuperación. 

A cualificación definitiva das materias farase efectiva na avaliación final de curso.

Na avaliación final de cada curso realizarase unha valoración das competencias clave. Os
resultados expresaranse nos termos de insuficiente (IN), para as cualificacións negativas,
e suficiente (SU), ben (BE), notable (NT) ou sobresaliente (SB), para as cualificacións
positivas.

A persoa titora recollerá en acta as decisións e os acordos acadados referidos a cada
alumna e alumno e ao grupo no seu conxunto. A toma de decisións requirirá o acordo
favorable da maioría simple dos seus membros.



PROMOCIÓN EDUCACIÓN SECUNDARIA OBRIGATORIA.

Ao finalizar cada un dos cursos da etapa o equipo docente da alumna ou do alumno, na
sesión de avaliación final, decidirá sobre a promoción do alumnado. 

A decisión será adoptada de forma colexiada por maioría simple computando 1 voto
por profesor/a.

Aos  efectos  do  disposto  no  punto  anterior,  promocionará  dun  curso  a  outro  aquel
alumnado que:

1. Superase as materias ou ámbitos cursados

2. Teña avaliación negativa nunha ou dúas materias, considerándose para o cómputo
as materias non superadas do propio curso e as de cursos anteriores. 

3. Ademais de nos casos anteriores, o equipo docente poderá decidir a promoción
dunha  alumna  ou  dun  alumno,  sempre  que  se  cumpran  ademais  todas  as
condicións seguintes:

• Que a media aritmética das cualificacións obtidas en todas as materias nas que
estea matriculado nese ano académico sexa igual ou superior a cinco.

• Que o equipo docente considere que a natureza das materias non superadas lle
permiten seguir con éxito o curso seguinte.

• Que o equipo docente estime que ten expectativas favorables de recuperación.

• Que  o  equipo  docente  estime  que  dita  promoción  beneficiará  a  súa  evolución
académica.

O alumnado que promocione de curso con materias sen superar deberá seguir un plan de
reforzo en cada unha desas materias, destinado á súa recuperación e á súa superación. 

O alumnado que non promocione permanecerá un ano máis no mesmo curso.

En todo caso, a alumna ou o alumno poderá permanecer no mesmo curso unha soa vez e
dúas veces como máximo ao longo do ensino obrigatorio. De forma excepcional poderase
permanecer  un  ano  máis  no  cuarto  curso,  aínda  que  se  esgotara  o  máximo  de
permanencia,  sempre  que  o  equipo  docente  considere  que  esta  medida  favorece  a
adquisición das competencias establecidas para a etapa. Neste caso poderase prolongar
un ano o límite de idade ao que se refire o artigo 4.2 da Lei Orgánica 2/2006, do 3 de
maio, de educación.



TITULACIÓN EDUCACIÓN SECUNDARIA OBRIGATORIA.

Ao finalizar o cuarto curso da etapa o equipo docente da alumna ou do alumno, na sesión
de avaliación final, decidirá sobre a titulación do alumnado. A decisión será adoptada de
forma  colexiada,  atendendo  á  adquisición  das  competencias  establecidas  e  a  ter
alcanzado os obxectivos da etapa, sen prexuízo do establecido no artigo 7.2 desta orde, e
tendo en conta os criterios de titulación.

Aos  efectos  obterá  o  título  de  Graduado  en  Educación  Secundaria  Obrigatoria  aquel
alumnado que:

1. Superase todas as materias ou ámbitos cursados.

2. O equipo docente poderá decidir a obtención do título por parte dunha alumna ou
dun alumno, sempre que se cumpran ademais todas as condicións seguintes:

• Que a media aritmética das cualificacións obtidas en todas as materias nas que
estea matriculado nese ano académico sexa igual ou superior a cinco.

• Que a xuízo do equipo docente a alumna ou o alumno adquiriu as competencias
establecidas.

• Que a xuízo do equipo docente a alumna ou o alumno alcanzou os obxectivos da
etapa.

As decisións de titulación do alumnado con materias non superadas requirirán o
acordo  favorable  forma  colexiada  por  maioría  simple  computando  1  voto  por
profesor/a. 


